
সৃষ্টি-পাতনি।


জানাঁ তো সৃষ্টিৰ লীলা বিধিৰ হাতত,

প্ৰকৃতি-পুৰুষ, যিবা মানৱ-মানৱী।

সৃষ্টিৰ পাতনি ৰূপে মায়াৰ বিকাশ,

জগতৰ সৃষ্টি পাচে; পাচে জীৱগণ।

স্বৰগ, মৰত আৰু পাতাল নামত,

ত্ৰিজগত নিৰমাণ; ব্ৰহ্মাণ্ডৰ ভাগ।

স্বৰগত দেৱগণ, উচ্চতম জীৱ,

অনুপম ভোগ অধিকাৰী। সেই মতে

আবিৰ্ভাব, স্বৰগত প্ৰকৃতি-পুৰুষ;

মৰতত একাকাৰ মানৱ সমাজ।

বহুকাল ভুঞ্জি পাচে প্ৰকৃতি-বিলাস,

বাঢ়িল সংসাৰ-মায়া দেৱসমাজত।

একাকাৰ মানৱৰ ধাৰেখোৱা সুখ,

দেখি হিংসা উপজিল দেৱতা প্ৰাণত।

দেৱতা-সেৱক নৰ; তাৰ সুখ-শান্তি

অমৰ-বাঞ্ছিত! ৰিজনিত হিংসা-দ্বেষ,

লাজ-অপমানে দহিলে দেৱতা প্ৰাণ।

আপিলে বিখ্যাত পক্ষপাত দোষ।

অনতিপলমে গই দেৱকুলমণি

নিবেদিলে মনোদুখ বিধি সমীপত।

